
ABSTRAK

Satu kajian bagi menentukan komposisi, kepelbagaian dan biojisim pokok telah dijalankan di dalam plot
seluas 0.7 hektar di sepanjang rintis Gunung Guntung Keriung ke Padang Tujuh, Taman Negeri Endau
Rompin (TNER), Pahang. Penyelidikan berkenaan komposisi flora kurang dijalankan di TNER yang
mempunyai kepelbagaian flora dan fauna yang unik dan menarik, menyebabkan kajian ini dijalankan
bagi memenuhi sebahagian maklumat yang belum dipenuhi untuk dijadikan panduan bagi kajian
yang seterusnya dan menjadi salah satu daya tarikan dalam aktiviti ekopelancongan negeri Pahang.
Persampelan secara sistematik iaitu kaedah transek berselang telah digunakan. Lapan plot bersaiz 50
x 20 m dibina pada setiap 100 m di sepanjang transek. Pesampelan tumbuhan diambil mengikut
plot yang telah dibina dan dianalisis secara kuantitatif. Sejumlah 1152 individu pokok berdiameter
pada paras dada (dbh) 5 cm dan ke atas telah di rekodkan dengan menggambarkan kepadatan pokok
sebanyak 1440 pokok/ha. Komposisi pokok terdiri daripada 324 spesies, 154 genus dan 55 famili.
Syzygium sp. merupakan spesies yang paling dominan dengan Nilai Indeks Kepentingan (IVi) 3.95.
Indeks Kepelbagaian Shannon-Wiener (H”) bernilai 4.76, Indeks Kedominan Simpson’s (/) bernilai
0.012 dan Indeks Keseragaman (E) bernilai 0.91 menunjukkan kepelbagaian spesies di kawasan kajian
adalah tinggi dalam situasi kelimpahan hampir sama rata dengan kedominan spesies adalah rendah.
Biojisim atas tanah dianggarkan 400.17 tan/ha.

PENGENALAN

Taman Negeri Endau-Rompin, Pahang merupakan hutan dipterokarp tanah rendah yang memang
terkenal dengan khazanah hutannya. Ia berkeluasan lebih kurang 39,797 ha dan bersempadanan
dengan Taman Negara Endau-Rompin (TNER) Johor. Taman Negeri yang mempunyai kepelbagaian
flora dan fauna yang unik ini dianggarkan berusia lebih kurang 245 juta tahun dan telah diwartakan
sebagai Hutan Simpan Kekal di bawah seksyen 7, Akta Perhutanan Negara 1984 dan telah dijadikan
kawasan Simpanan Mergastua Endau Rompin pada 17 Julai 1998 dengan tujuan untuk pemeliharaan
dan pemuliharaan kepelbagaian biologi hutan yang terdapat di sana (Jabatan Perhutanan Semenanjung
Malaysia, 2002).

Hasil daripada kajian penderiaan jauh yang dijalankan oleh Kamal dan Che Aziz (2004), menunjukkan
bahawa pokok-pokok besar ditemui di kawasan berdekatan dengan sungai dan juga di bahagian tebing
tinggi sehinggalah sampai ke kawasan pinggir dataran tinggi di kawasan Gunung Guntong Keriung.
Manakala di bahagian atas dataran tinggi pula, terdapat hutan padang yang hampir keseluruhan
kawasannya ditumbuhi oleh pokok renek. Kehadiran hutan padang di kawasan yang tinggi seperti di
Padang Tujuh (399 m) adalah satu keunikan yang terdapat di kawasan TNER.

Walaupun banyak kajian dan ekspedisi telah dilakukan untuk merekod kepelbagaian flora dan fauna
yang terdapat di TNER seperti yang dilakukan oleh Persatuan Pencinta Alam pada tahun 1985-1986
(Davison, 1988; Shaharin et al., 1987 dan Wong et al., 1987), ia hanya dilakukan di Taman Negeri
Endau Rompin, Johor. Walau bagaimanapun Latiff ef al., (1989) dan Persatuan Pencinta Alam pada
tahun 1989 (Davison, 1990) telah merekodkan kepelbagaian tumbuhan yang terdapat di TNER, Pahang.
Namun sehingga ke hari ini belum ada kajian struktur komuniti pokok dilakukan dengan lebih serius di
rintis Gunung Guntung Keriung, TNER, Pahang ke Padang Tujuh. Oleh yang demikian penyelidikan
ini dijalankan bagi mengenalpasti komposisi spesies pokok yang hadir di plot kajian, menganggarkan
kepelbagaian spesies pokok yang terdapat di rintis Guntung Keriung dan mengecam struktur hutan
yang terdapat di sepanjang rintis Guntung Keriung ke Padang Tujuh bagi memenuhi sebahagian
maklumat yang belum dipenuhi dan seterusnya dijadikan panduan bagi kajian yang selanjutnya dan
menjadi salah satu daya tarikan dalam aktiviti ekopelancongan negeri Pahang.

BAHAN DAN KAEDAH
Tinjauan Awal

Tinjauan kawasan di sekitar Gunung Guntung Keriung dan Padang Tujuh telah dilakukan bagi
menentukan tapak kajian. Pemilihan tempat ini mengambil kira faktor komposisi dan kepelbagaian
tumbuhan di sepanjang rintis Gunung Guntung Keriung ke Padang Tujuh (Rajah 1).

Rekabentuk kajian

Persampelan secara sistematik iaitu kaedah transek berselang telah digunakan dalam kajian. Plot utama
bersaiz 50 x 20 m dibina pada setiap 100 m di sepanjang transek dari kaki Gunung Guntung Keriung ke
Padang Tujuh (02°37° 25U, 103°21° 12T hingga 02° 37° 04U, 103° 21’ 41T) (Rajah 1). Sebanyak 8 plot
utama iaitu merangkumi 0.8 hektar luas plot persampelan telah dibanci. Semua pokok yang mempunyai
diameter aras dada (DBH) sekurang-kurangnya 5 cm diukur dengan menggunakan pita pengukur.
Diameter pokok diukur pada paras 1.3 m. Bagi pokok yang berbanir pula, pengukuran dilakukan pada
0.3 m dari atas banir. Pokok yang diukur ditanda dengan tag aluminium dan diberi nombor secara
individu untuk mengelakkan daripada pertindihan pengukuran. Spesies yang telah dikenalpasti dan
direkod dianalisa secara kuantitatif mengikut Brower et al., (1997) dengan menggunakan program
BIODAP. Parameter-parameter yang dianalisa ialah Indeks kepelbagaian Shannon Weiner, Indeks
Kedominan Simpson’s (I, Indeks Keseragaman (E) dan Nilai Indeks Kepentingan (IVi) untuk
menggambarkan kepelbagaian spesies di kawasan kajian . Persamaan regreasi yang diterbitkan oleh
Kato et al (1978) pula digunakan untuk menganggarkan biojisim pokok atas tanah di tempat kajian.

Rajah 1. Peta lokasi kawasan kajian

HASIL KAJIAN
Struktur komuniti

Sejumlah 1152 individu pokok berdiameter pada paras dada (DBH) 5 cm dan ke atas telah di rekodkan
dengan menggambarkan kepadatan pokok sebanyak 1440 pokok/ha. Komposisi pokok terdiri daripada
324 spesies, 154 genus dan 55 famili (Jadual 1). Euphorbiaceae merupakan famili yang terbesar dengan
103 individu, 19 genus dan 28 spesies, diikuti pula Rubiaceae dengan 28 individu, 10 genus dan 13
spesies (Jadual 1).

Jadual 1. Komposisi pokok yang terdapat di dalam 0.8 ha plot kajian di rintis Guntung Keriung ke
Padang Tujuh

Bil. famili Famili Bil. genus Bil. spesies Bil. individu
1 Euphorbiaceae 19 28 103
2 Rubiaceae 10 13 28
3 Anacardiaceae 7 15 63
4 Dipterocarpaceae 7 27 182
5 Sapotaceae 7 17 51
6 Lauraceae 6 12 16
7 Annonaceae 5 13 36
8 Meliaceae 5 8 17
9 Celastraceae 4 28
10 Myristicaceae 4 11 20
11 Olacaceae 4 15
12 Theaceae 4 5 18
13 Tiliaceae 4 5 26
14 Burseraceae 3 13 41
15 Chrysobalanaceae 3 3 5
16 Flacourtiaceae 3 16
17 Guttiferae 3 21 107
18 Moraceae 3 7 13
19 Myrtaceae 3 17 104
20 Podocarpaceae 3 7 17
21 Rutaceae 3 3 7
22 Sapindaceae 3 5 13
23 Sterculiaceae 3 5 8
24 Fagaceae 2 7 13
25 Leguminosae 2 3 6
26 Melastomataceae 2 10 44
27 Myrsinaceae 2 2 7
28 Symplocaceae 2 2 6
29 Verbenaceae 2 2 3
30 Alangiaceae 1 1 2
31 Anisophylleaceae 1 3 13
32 Agquifoliaceae 1 1 1
33 Bombacaceae 1 3 12
34 Cornaceae 1 2 6
35 Ctenolophonaceae 1 1 4
36 Dilleniaceae 1 1 9
37 Ebenaceae 1 13 26
38 Elaeocarpaceae 1 5 10
39 Escalloniaceae 1 1 1
40 Gnetaceae 1 1 1
41 Icacinaceae 1 1 2
42 Tlliciaceae 1 1 2
43 Irvingiaceae 1 1 1

44 TIxonanthaceae 1 1 2
45 Lecythidaceae 1 2 10
46 Leeaceae 1 1 1
47 Magnoliaceae 1 1 5
48 Ochnaceae 1 1 9
49 Oxalidaceae 1 1 6
50 Pandaceae 1 1 2
51 Rhizophoraceae 1 1 5
52 Saurauiaceae 1 1 1
53 Simaroubaceae 1 1 2
54 Styracaceae 1 1 1
55 Ulmaceae 1 2 5
Jumlah 154 324 1152

Syzygium sp. dari family Myrtaceae merupakan spesies yang paling dominan dengan Nilai Indeks

Kepentingan (IVi) 3.95 (Jadual 2).

Jadual 2. Dua puluh spesies pokok yang mempunyai Nilai Indeks Kepentingan (IVi) yamg tertinggi di
0.8 ha plot kajian di rintis Guntung Keriung ke Padang Tujuh

Spesies Famili RC Rf Rd Vi
Syzygium sp. Myrtaceae 6.45 2.35 3.04 395
Dryobalanops sumatrensis (J. F.Gmel.) Kosterm. Dipterocarpaceae 4.81 1.68 2.34 2.94
Shorea blumutensis Foxw. Dipterocarpaceae 2.85 1.79 3.82 2.82
Durio sp. Bombacaceae 6.69 0.78 0.78 2.75
Cotylelobium lanceolatum Craib Dipterocarpaceae 3.30 045 1.56 1.77
Gluta aptera (King) Ding Hou Anacardiaceae 201 0.78 1.91 1.57
Calophyllum sp. Guttiferae 1.90 1.12 1.65 1.56
Calophyllum ferruginium Ridl. var oblongifolium Guttiferae 1.19 1.01 1.65 1.28
(T.Anderson) P.F.Stevens

Calophyllum wallichianum Planch. & Triana Guttiferae 1.63 1.12 1.04 1.26
Syzygium cinerium (Kurz) P. Chantaranothai & J. Parn. Myrtaceae 1.28 1.01 1.39 1.22
Elateriospermum tapos Blume Euphorbiaceae 1.93 0.78 0.87 1.19
Shorea curtisii Dyer ex King Dipterocarpaceae 1.73 0.78 0.87 1.13
Cotylelobium lanceolatum Craib Dipterocarpaceae 2.05 0.56 0.69 1.10
Pternandra echinata Jack Melastomataceae 0.79 1.01 1.39 1.06
Pentace strychnoidea King Tiliaceae 0.53 1.23 1.39 1.05
Dipterocarpus crinitus Dyer Dipterocarpaceae 2.73 0.22 0.17 1.04
Syzygium griffithii (Duthie) Merr. & L.M .Perry Myrtaceae 1.15 0.89 0.87 0.97
Shorea pauciflora King Dipterocarpaceae  2.03 0.34 043 0.93
Tristaniopsis obovata (R.Br.) Peter G. Wilson & Myrtaceae 1.32 045 0.87 0.88
J.T.Waterh.

Dillenia pulchella (Jack) Gilg Dilleniaceae 0.95 0.89 0.78 0.88

Diameter aras dada (DBH) yang diukur dalam kajian ini adalah diantara 5 cm hingga 150 cm. Saiz
DBH yang paling banyak diukur ialah di antara 5.0 — 14.9 cm dengan 829 individu dan saiz DBH yang
paling kurang diukur adalah diantara 45.0-54.9 cm dengan 8 individu (Rajah 2).

Rajah 2. Taburan saiz kelas DBH di dalam 0.8 ha plot kajian di rintis
Guntung Keriung ke Padang Tujuh

Indeks Kepelbagaian Shannon-Wiener(H”) bernilai 4.76, Indeks Kedominan Simpson’s (Ubernilai 0.012
dan Indeks Keseragaman (E) bernilai 0.91. Biojisim atas tanah dianggarkan 400.17 tan/ha (Jadual 3).

Jadual 3. Nilaian bagi Indeks Kepelbagaian Shannon-Wiener (H”), Indeks Kedominan Simpson’s (U
, Indeks Keseragaman (E) dan jumlah biojisim atas tanah yang didapati di 0.8 ha plot kajian di rintis
Guntung Keriung ke Padang Tujuh

Perkara Nilaian
Indeks Kepelbagaian Shannon-Wiener (H) 4.76
Indeks Kedominan Simpson’s (U 0.012
Indeks Keseragaman (E) 091

Jumlah biojisim atas tanah 400.17 tan/ha

PERBINCANGAN

Jumlah individu yang banyak bagi famili Euphorbiaceae yang juga famili terbesar dalam kajian ini
adalah normal kerana ia juga dikenalpasti sebagai famili terbesar yang direkodkan di Semenanjung
Malaysia oleh Whitmore (1972).

Nilai Indeks Kepentingan (IVi) 3.95 (per 100%) merupakan IVi tertinggi yang direkodkan oleh Syzygium
sp. dari famili Myrtaceae di kawasan kajian. Ini menunjukkan bahawa tiada spesies dan famili yang
dominan kerana ia di bawah nilai 10.00 % dan 40.00% masing-masing (Curtis dan Macintosh, 1951).
Ia memberikan petunjuk bahawa kawasan kajian belum lagi diganggu serta mempunyai persaingan
yang adil antara spesies dan famili.

Indeks Kepelbagaian Shannon-Wiener (H’) bernilai 4.76 dan Indeks Kedominan Simpson’s (U bernilai
0.012 menunjukkan kepelbagaian spesies di kawasan kajian adalah tinggi dalam situasi kedominan
spesies yang rendah. Ini kerana H’ adalah lebih tinggi dari nilai kebiasaan H’= 1.5 — 3.5 (Margalef,
1968) dan menurut Magurran (1995) jika nilai H’ tinggi, nilai (U akan rendah. Kelimpahan spesies
hampir sama rata kerana Indeks Keseragaman (E) bernilai 0.91. Kelimpahan spesies akan dianggap
hampir sama rata jika nilai berada dekan dengan 1.0 (Magurran, 1995).

KESIMPULAN DAN CADANGAN

Kajian masa depan seperti perbandingan flora di antara plot-plot yang dikaji perlu dilakukan dengan
mengambil kira faktor edafik, iklim mikro dan sebagainya. Kajian lanjut terhadap spesies tertentu juga
perlu dilakukan kerana kemungkinan terdapatnya spesies baru yang belum direkodkan lagi di kawasan
kajian. Adalah amat diharapkan agar kajian ini dan seterusnya dapat membantu dalam pemeliharaan
dan pemuliharaan hutan yang lebih mampan.

